
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ    ՀՈՒԼԻՍԻ 10-Ի N 792-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Համաձայն «Նորմատիվ իրավական ակտերի մասին» օրենքի 34-րդ հոդվածի   1-ին մասի ՝ Հայաստանի Հանրապետության կառավարությունը որոշում է.
 	1. Հայաստանի Հանրապետության կառավարության 2018 թվականի հուլիսի 10-ի «Ժամկետային աշխատանքային պայմանագիր կնքելու կարգը սահմանելու մասին» N 792-Ն որոշման հավելվածում կատարել հետևյալ փոփոխությունները և լրացումները՝
 	1)   5-րդ կետի «կայքէջում:» բառը փոխարինել «կայքէջում, իսկ դրա անհնարինության դեպքում տվյալ մարմնի վերադաս համապատասխան մարմնի պաշտոնական կայքէջում:» բառերով.
          2)    6-րդ կետում՝ 
ա. «կայքէջում» բառից հետո լրացնել «, իսկ դրա անհնարինության դեպքում իր վերադաս համապատասխան մարմնի պաշտոնական կայքէջում» բառերով.
բ. լրացնել հետևյալ բովանդակությամբ նոր «7.1» ենթակետ.
	«7.1) պաշտոնի նշանակելու իրավասություն ունեցող պաշտոնատար անձի կողմից ընտրություն կատարելու եղանակը.».
	3) 7-րդ կետը շարադրել նոր խմբագրությամբ.
«7.Քաղաքացին փաստաթղթերը ներկայացնում է անձամբ կամ համապատասխան մարմնի պաշտոնական էլեկտրոնային փոստի միջոցով: Եթե քաղաքացին դիմումը և փաստաթղթերը ներկայացնում է անձամբ, ապա անմիջապես ստանում է համապատասխան հավաստում՝ փաստաթղթերը ներկայացված լինելու վերաբերյալ, իսկ Էլեկտրոնային փոստի միջոցով ուղարկելու դեպքում՝ համապատասխան հավաստումը ստանում է մեկ աշխատանքային օրվա ընթացքում»:
          4)   8-րդ կետը շարադրել նոր խմբագրությամբ.
     «8.Փաստաթղթերը ներկայացնելու ժամկետի ավարտից հետո երեք աշխատանքային օրվա ընթացքում պաշտոնի նշանակելու իրավասություն ունեցող պաշտոնատար անձը կատարում է ընտրություն և առաջարկում է կնքել պայմանագիր: Ընտրություն կատարելու եղանակը (դիմում ներկայացրած քաղաքացիների փաստաթղթերի ուսումնասիրություն, ինքնակենսագրականների ուսումնասիրություն, հարցազրույց, խմբային քննարկում և այլն) որոշում է պաշտոնի նշանակելու իրավասություն ունեցող պաշտոնատար անձը: Եթե քաղաքացին պայմանագիր կնքելու առաջարկությունը ստանալուց հետո մեկ աշխատանքային  օրվա ընթացքում չի կնքում կամ հրաժարվում է կնքել  պայմանագիր, ապա պաշտոնի նշանակելու իրավասություն ունեցող պաշտոնատար անձը մեկ  աշխատանքային  օրվա ընթացքում նման առաջարկությամբ դիմում է դիմում ներկայացրած այլ անձանց։ Պայմանագրում նշվում է նաև պաշտոնակատարի կողմից պարտավորությունների կատարմանն անցնելու օրը, որը չի կարող պայմանագրի կնքման օրվանից ոչ ուշ, քան երեք աշխատանքային օր հետո լինել:».
          5)    9-րդ  կետում՝
ա. «կայքէջում» բառից հետո լրացնել «, իսկ դրա անհնարինության դեպքում իր վերադաս համապատասխան մարմնի պաշտոնական կայքէջում» բառերը.
բ. լրացնել հետևյալ բովանադակութամբ նոր նախադասություն.
«Այն անձը, ով չի ընտրվել պաշտոնի նշանակելու իրավասություն ունեցող անձի կողմից կարող է դիմել համապատասխան մարմին՝ ստանալու գրավոր տեղեկատվություն իր չընտրվելու վերաբերյալ:».   
          6) 10-րդ կետը շարադրել նոր խմբագրությամբ. 
	«10. Եթե տվյալ պաշտոնի անձնագրի պահանջները բավարարող անձի կողմից դիմում չի ներկայացվել կամ դիմում ներկայացրած անձը չի բավարարում տվյալ պաշտոնի անձնագրի պահանջները կամ դիմում ներկայացրած անձանցից ոչ մեկ չի ընտրվում, ապա համապատասխան մարմինը սույն կարգի 6-րդ կետի       5-րդ ենթակետով նախատեսված վերջնաժամկետի հաջորդ աշխատանքային օրը դրա մասին տեղեկություն է հրապարակում իր պաշտոնական կայքէջում, իսկ դրա անհնարինության դեպքում իր վերադաս համապատասխան մարմնի պաշտոնական կայքէջում և հրապարակում է նոր հայտարարություն: Եթե երեք անգամ անընդմեջ տվյալ պաշտոնի անձնագրի պահանջները բավարարող անձի կողմից դիմում չի ներկայացվել կամ դիմում ներկայացրած անձը չի բավարարում տվյալ պաշտոնի անձնագրի պահանջները կամ երեք անգամ անընդմեջ դիմում ներկայացրած անձանցից ոչ մեկ չի ընտրվում, ապա համապատասխան մարմինը իր պաշտոնական կայքէջում, իսկ դրա անհնարինության դեպքում իր վերադաս համապատասխան մարմնի պաշտոնական կայքէջում հրապարակում է նոր հայտարարություն՝ վերջին հայտարարության հրապարակումից մեկ ամիս հետո:».              
7)  11-րդ կետում  «պատճենները՝» բառը փոխարինել «պատճենները, ինչպես նաև ժամանակավոր թափուր պաշտոնը առաջանալու օրվա, ժամանակավոր թափուր պաշտոնն զբաղեցնելու համար հրապարակվող հայտարարությունը տեղադրելու և փաստաթղթերի ներկայացման վերջնաժամկետի վերաբերյալ տեղեկատվությունը՝» բառերով.
8)   12-րդ կետի 2-րդ ենթակետից հանել «7-րդ» թիվը:
2.  Սույն որոշումն ուժի մեջ է մտնում պաշտոնական հրապարակմանը հաջորդող օրվանից:








ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ    ՀՈՒԼԻՍԻ 10-Ի N 792-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ


1. Ընթացիկ իրավիճակը և իրավական ակտի ընդունման անհրաժեշտությունը

«Հայաստանի Հանրապետության կառավարության 2018 թվականի հուլիսի 10-ի  N 792-Ն որոշման մեջ փոփոխություններ և լրացումներ» կատարելու մասին» Հայաստանի Հանրապետության կառավարության որոշման նախագծի ընդունումը պայմանավորված է ժամկետային աշխատանքային պայմանագիր կնքելու գործընթացն ավելի դյուրին դարձնելու անհրաժեշտությամբ: 
Հայաստանի Հանրապետության կառավարության 2018 թվականի հուլիսի    10-ի «Ժամկետային աշխատանքային պայմանագիր կնքելու կարգը սահմանելու մասին» N 792-Ն որոշման (այսուհետ՝ Որոշում) մի շարք կետերով համապատասխան մարմնինների վրա պարտականություն  է դրված իրենց պաշտոնական կայքէջում հրապարակելու այս կամ այն տեղեկատվությունը (հայտարարություն, տեղեկատվություն դիմում ներկայացրած անձանց մասին և այլն), սակայն պրակտիկայում հանդիպում են իրավիճակներ, երբ համապատասխան մարմինը որոշակի հանգամանքների (տվյալ մարմնի նոր ստեղծված լինելու, վերակազմակերպման) հետևանքով տևական ժամանակ չի ունենում պաշտոնական կայքէջ կամ ունենում է պաշտոնական կայքէջ, սակայն որոշ դեպքերում (կայքի վերամշակում և այլն) հնարավորություն չի ունենում իր պաշտոնական կայքէջում  տեղադրելու հայտարարություններ, որոշակի տեղեկատվություն և այլն, ուստի նախատեսվում է Որոշման մեջ կատարել լրացումներ և համապատասխան մարմնին հնարավորություն տալ վերոնշյալ դեպքերում համապատասխան տեղեկությունները հրապարակել այդ մարմնի վերադաս համապատասխան մարմնի պաշտոնական կայքէջում:
Որոշման 8-րդ կետով սահմանված է համապատասխան մարմնի կողմից ժամկետային աշխատանքային պայմանագիր կնքելու կարգը, սակայն սահմանված չէ տվյալ ժամանակավոր թափուր պաշտոնի համար դիմած քաղաքացու ընտրության ընթացակարգը, ուստի հաշվի առնելով, որ նշված կարգավորումը կամբողջացնի ժամկետային աշխատանքային պայմանագիր կնքելու գործընթացը, նախատեսվում է Որոշման մեջ կատարել լրացումներ և սահմանել ընտրության կատարելու կարգը, ինչպես նաև պաշտոնի նշանակելու իրավասություն ունեցող պաշտոնատար անձին վերապահել ընտրություն կատարելու եղանակը որոշելու լիազորություն։
Նախագծով նախատեսվում է Որոշման մեջ կատարել լրացում և պաշտոնի նշանակելու իրավասություն ունեցող պաշտոնատար անձի կողմից չընտրված անձին հնարավորություն տալ դիմելու համապատասխան մարմին և ստանալու պատճառաբանված հիմնավորում՝ իր չընտրվելու վերաբերյալ, ինչը ավելի անաչառ և թափանցիկ կդարձնի ժամկետային աշխատանքային պայմանագրերի կնքման ընթացակարգը։
 Որոշման 11-րդ կետով սահմանված է, որ պայմանագրի և դրա կնքման համար հիմք հանդիսացող փաստաթղթերի պատճեները ուղարկվում են Հայաստանի Հանրապետության վարչապետի աշխատակազմի քաղաքացիական ծառայության գրասենյակ, սակայն նշված կետով մանրամասն թվարկված չեն այդ փաստաթղթերը և հաշվի առնելով, որ նշվածը հաճախ տարաբնույթ մեկնաբանությունների է հանգեցնում,  նախատեսվում է Որոշման մեջ կատարել լրացումներ և հստակեցնել վարչապետի աշխատակազմի քաղաքացիական ծառայության գրասենյակ ներկայացվող փաստաթղերը:


1. Նախագծի մշակման գործընթացում ներգրավված ինստիտուտները և անձինք

1. Ակնկալվող արդյունքը 
 	«Հայաստանի Հանրապետության կառավարության 2018 թվականի հուլիսի 10-ի N 792-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման, արդյունքում Որոշման մեջ կկատարվեն փոփոխություններ ու լրացումներ, և համապատասխան մարմինները հնարավորություն կունենան հայտարարությունները, անհրաժեշտ տեղեկատվությունը իրենց կայքէջում հրապարակելու անհնարինության դեպքում, դրանք հրապարակել տվյալ մարմնի վերադաս համապատասխան մարմնի պաշտոնական կայքէջում, կսահմանվի պաշտոնի նշանակելու իրավասություն ունեցող պաշտոնատար անձի կողմից ընտրություն կատարելու ընթացակարգը,  պաշտոնի նշանակելու իրավասություն ունեցող պաշտոնատար անձի կողմից չընտրված անձինք հնարավորություն կստանան դիմելու համապատասխան մարմին և ստանալու պատճառաբանված հիմնավորում՝ իրենց չընտրվելու վերաբերյալ, բացի այդ կատարվող լրացումներով կհստակեցվեն վարչապետի աշխատակազմի քաղաքացիական ծառայության գրասենյակ ներկայացվող փաստաթղթերը:

